Donor təşkilatları tərəfindən Ekologiya və Təbii Sərvətlər Nazirliyinə ayrılmış Qrant və kredit vəsaitləri üzrə 2006-2009-cu illərdə ayrılmış vəsaitlərin icra vəziyyəti barədə

	
	Layihələrin adları
	Faktiki xərc olub
	Görülmüş işlər barədə məlumat

	
	
	2006
	2007
	2008
	2009
	

	1
	Bərk tullantıların idarə olunmasının təkmilləşdirilməsi üzrə Qrant layihəsi
	
	
	
	45,2 min $
	Bərk tullantıların idarə olunmasının təkmilləşdirilməsi Layihəsi  BMT-nin İnkişaf Proqramı və Norveç hökumətinin maliyyə dəstəyi ilə   2009-cu ilin iyun ayından həyata keçirilir . 
Layihənin ümumi məqsədi dünyada mövcud olan çoxsektorlu tərəfdaşlıq təcrübəsindən istifadə etməklə bərk tullantıların idarə olunması işinin təkmilləşdirilməsindən ibarətdir.

Layihədə əsas nailiyyət bərk tullantıların idarə olunması üzrə sistem, institusional və fərdi səviyyələrdə potensialın artırılması və prioritet sahələrdə idarəetmənin təkmilləşdirilməsi üçün ictimaiyyətin yaxından iştirak etməsinin təmin edilməsindən ibarətdir.

Layihənin həyata keçirilməsi üçün BMT-nin İnkişaf Proqramı  tərəfindən müsabiqə yolu ilə layihənin koordinatoru “Rüzgar” Ekoloji Birliyinin rəhbəri İ.Mustafayev, inzibati assistenti isə müstəqil ekspert      A.Əsgərova seçilmişdir. Həmçinin, layihənin icrası prosesinə müsabiqə yolu ilə qrup rəhbəri qismində “Ekoil” QHT-nin rəhbəri M.Qurbanov, ekspertlər qismində isə “İnşaat Assosiasiyası” QHT-nin nümayəndəsi T.Hüseynova, “Təmiz Xəzər uğrunda” QHT-dən N.Quliyeva, “Ekoenerji Akademiyası” Təşkilatından Ş.Mövsümov, “Davamlı İnkişaf” QHT-dən S.Hüseynov, “Milli  Ekoloji Proqnozlaşdırma Mərkəzi” QHT-dən T.Zeynalov cəlb edilmişlər. 

Layihənin işçi heyəti formalaşdırılmış, illik İş Planı tərtib olunub razılaşdırılmışdır. Habelə layihənin Müşahidə Komitəsi və Məsləhət Şurası yaradılmışdır. Beynəlxalq məsləhətçinin köməyi ilə maraqlı tərəflər  müəyyən olunmuşdur ki, onların arasında Səhiyyə, İqtisadi İnkişaf, Kənd Təsərrüfatı, Sənaye və Energetika və s. Nazirliklər, “Təmiz Şəhər” kimi dövlət qurumları və müxtəlif QHT-lər mövcuddur. Eyni zamanda, bütün maraqlı tərəflərin iştirakı ilə layihənin təşəbbüs seminarı təşkil olunub. Layihə BMT-nin İnkişaf Proqramı tərəfindən aparılan nəticələrin qiymətləndirməsindən keçmişdir. Həmçinin layihənin illik irəliləyiş hesabatı da hazırlanmışdır. 

Məişət tullantılarının adam başına düşən miqdarını müəyyənetmə üsulunu tapmaq üçün layihə heyəti seminar təşkil etmişdir. İlk dəfədir ki, Azərbaycanda buna aid məlumat yığılmış və təhlil olunmuşdur. 

 Layihənin ekspert qrupu bərk məişət tullantılarının idarə olunmasına aid qüvvədə olan qanunvericiliyi, norma və standartları təhlil edir. Yerli qanunvericiliyin Avropa standartlarına uyğunlaşdırılması üzrə təkliflərin hazırlanması davam edir. Bu prosesin 2010-cu ilin  sonuna qədər başa çatması gözlənilir. Bundan sonra bütün təkliflər Milli Məclisə və müvafiq dövlət qurumlarına göndəriləcək. 

	2
	BMT-nin İqlim dəyişmələri üzrə çərçivə konvensiyasına dair ikinci milli məlumatın hazırlanması üzrə Qrant layihəsi
	119,5 min $
	175,0 min $
	95,5 min $
	15 min $
	BMT-nin İnkişaf Proqramı və Qlobal Ekologiya Fondunun dəstəyi ilə İqlim Dəyişmələri üzrə Çərçivə Konvensiyasına dair İkinci Milli Məlumatın (İMM) hazırlanması layihəsi 2006-cı ilin iyul ayından başlanmış, hal-hazırda layihə başa çatdırılmış, tərcümə olunmuş və iyun ayınadək dərc olunması, Konvensiyanın Katibliyinə isə növbəti Tərəflər Konfransında təqdim olunması nəzərdə tutulub.

Layihənin məqsədi  BMT-nin İqlim Dəyişmələri üzrə Çərçivə Konvensiyasının 12-ji maddəsi  ilə əlaqədar və Tərəflər Konfranslarının Əlavə 1-ə daxil olmayan olkələr üçün nəzərdə tutulan qərarları əsasında Azərbayjanın qarşısında duran vəzifələr, ondan irəli gələn öhdəliklərin yerinə yetirilməsi ilə bağlıdır.  

Layihənin əsas komponentləri: milli vəziyyətin təsviri; istilik effekti yaradan  qazların (İEYQ) və karbon udulması milli kadastrı; həssaslığının qiymətləndirilməsi və uyğunlaşma tədbirlərinin planlaşdırılması; ekoloji cəhətdən təmiz  texnologiyanın əldə olunması üçün imkanların yaradılması, onları qəbul etmək və layihələr həyata keçirmək üçün modellər. Milli Məlumatların hazırlanmasından başqa, layihənin Azərbaycanda iqlim dəyişmələri ilə əlaqədar ümumi xəbərdarlılığın və biliklərin artırılmasına  xidmət edəcəyi də nəzərdə tutulmuşdur.  

  Layihənin həyata keçirilməsi zamanı əlaqədar dövlət təşkilatları, elmi institutlar, QHT-lər və müstəqil ekspert qrupları arasında əməkdaşlıq yaranmışdır.  Layihənin səmərəli həyata keçirilməsi üçün lazımı təşkilati işlər həyata keçirilmiş: əlaqədar təşkilatlardan ekspertlərin cəlb olnması üçün rəsmi məktublar göndərilmiş, (Sənaye və Energetika Nazirliyi o cümlədən Azərenerji Səhmdar Cəmiyyəti, AzərKimya Dövlət Şirkəti, Dövlət Neft Şirkəti, AzəriQaz, Nəqliyyat Nazirliyi, Azal Dövlət Konserni, Səhiyyə Nazirliyi, İqtisadi İnkişaf Nazirliyi, Dövlət Statistika Komitəsi, Milli Elmlər Akademiyası və  QHT-lər), ofis muasir sürətli kompüter texnikası ilə təchiz edilmişdir.

Layihənin komponentləri üzrə  əsas  qruplar yaradılmışdır: 

1. İEYQ kadastrı 

2. Həssaslıq və adaptasiya qrupunun tərkibində: su ehtiyatları, sahilyanı ərazilər, insan sağlamlığı
3.  Movcud vəziyyətin qiymətləndirilməsi və iqlim ssenariləri qrupu
4.  Məlumatlandırma qrupu 
5. Təsirlərin azaldılması qrupu 

Həyata keçirilən fəaliyyət UNDP/GEF tərəfindən Milli Məlumatların hazırlanması Dəstək Proqramına əsasən Texniki təlimat, sənədlər və məsləhətlərə əsasən aparılırdı, eyni zamanda  diqər ölkələrin təjrübəsi nəzərdən keçirilıdi. Ekspertlər layihə ilə əlagəli keçirilən bir sıra beynəlxalq  seminarlarda prezentasiyalarla iştirak etmişdirlər.

İqlim dəyişmələrinin təsirlərinin daha sürətlə müşahidə edilməsi, eyni zamanda ölkədə aparılan islahatların geniş vüsət almasını, təbii sərvətlərdən səmərəli istifadə olunmasında aparılan səyləri nəzərə alaraq  İkinci Milli Məlumat  çərçivəsində ölkənin təbii sərvətləri və iqtisadi sektorlar (xüsusilə də energetika, nəqliyyat, kənd təsərrüfatı, torpaqların deqradasiyası, meşə sektoru, səhiyyə, məlumat idarəetmə sisteminin təkmilləşdirilməsi  və s.) üzrə  hesabat  hazırlanmışdır.

Mövcud vəziyyətin təhlili və iqlim ssenariləri
Mövcud vəziyyətin təhlili bu komponent üzrə Azərbaycanda mövcud iqlim dəyişmələrinin qiymətləndirilməsi və gələcək iqlim ssenarilərinin hazırlanması həyata keçirilmişdir.

İqlim dəyişmələrinə müvafiq adaptasiya 

Qrupun işinə Milli Elimlər Akademiyasını  Coğrafiya İnstitutunun iqlimşunalsıq şöbəsinin müdiri H.Rəhimov tərəfindən rəhbərlik edilirdi. 

 Su ehtiyatlarının  qiymətləndirilməsi 

Qrupa rəhbərlik “EKORES” QHT-nin sədri R.Verdiyev tərəfindən həyata keçirilirdi.
Bu istiqamət üzrə Azərbaycanın yerli və transsərhəd çaylarının su ehtiyatlarına dair məlumatların toplanılması və təhlilinə əsasən axıma təsir edən əsas amillərin müəyyən edilməsi, bu təsirin kəmiyyətcə qiymətləndirilməsi metodlarının dəqiqləşdirilməsi, axımla əsas iqlim amilləri arasında alınmış əlaqələrin 1991-2005-ci illər ərzində toplanılmış materiallara əsasən dəqiqləşdirilməsi, iqlim dəyişmələrinin su ehtiyatlarına təsirini kəmiyyətcə ifadə edən asılılıqlar alınmış, onlardan istifadə etməklə ssenarilər üzrə iqlim dəyişmələrinin su ehtiyatlarına təsiri qiymətləndirilmiş və müvafiq adaptasiya tədbirləri təklif olunmuşdur.

Məlumatlandırma komponenti üzrə işçi qrupuna rəhbərik “Esosfera” QHT (F.Sultanzadə) tərfindən aparılmışdır.

İqlim dəyişmələri problemi haqqında məlumatlandırma səviyyəsinin öyrənilməsi məqsədi ilə tədbirlərin ilkin mərhələsində adətən istifadə olunan sorğu vərəqələri hazırlanmışdır.

Azərbaycanın ayrı-ayrı reqionlarında müqayisələrin aparılması üçün Salyanda, Lənkəranda Astarada tədbirlər həyata keçirilmişdir.



	3
	Zümrüd Şəbəkəsi Pilot layihəsi üzrə Qrant
	
	
	
	36 min avro
	Azərbaycan Respublikası Prezidentinin 14 sentyabr 2004-cü il tarixli 384 nömrəli Sərəncamına uyğun olaraq Azərbaycan Respublikası Ekologiya və Təbii Sərvətlər Nazirliyi və Avropa Şurasının Katibliyi arasında Zümrüd Şəbəkəsi pilot layihəsi üzrə müqavilə imzalanmışdır. 

Zümrüd Şəbəkəsi pilot layihəsinin məqsədi ölkənin xüsusi mühafizə əhəmiyyəti kəsb edən təbiət ərazilərinin düzgün nisbətini əks etdirən sistemləşdirilmiş pilot məlumat bazası və coğrafi-informasiya sistemlərində yerləşdirilməsidir. 

Layihə üzrə tədbirlərin həyata keçirilməsi məqsədilə Ekologiya və Təbii Sərvətlər Nazirliyində işçi qrup yaradılmışdır. İşçi qrupun tərkibinə ETSN-nin əməkdaşları ilə yanaşı AMEA-nın müvafiq institutlarının (Zoologiya və Coğrafiya) əməkdaşları, texniki ekspertlər və coğrafi-informasiya sistemləri üzrə mütəxəssislər cəlb edilmişlər. 

Layihə çərçivəsində cəlb edilmiş mütəxəssislər tərəfindən elmi tədqiqatlar aparılmış və Bern Konvensiyasının əlavələri və Bern Konvensiyasına dair 4 və 6 nömrəli tövsiyyələrdə qeyd edilmiş və həmin ərazilərdə mövcud növlər üzrə müşahidələr aparılmışdır. Ərazilərə səfərlərin nəticələri işçi qrupda müzakirələr edilmiş və mütəxəssislərə verilmiş xəritələrdə qeyd edilmiş müvafiq növlər ümumi xəritəyə köçürülmüşdür. 

Xəritəyə əsasən Azərbaycanın hər biocoğrafi regionuna 7 ərazi seçilmişdir (Zəngəzur-Darıdağ, Mingəçevir-Türyançay, Zaqatala–İlisu, Şahdağ, Hirkan, Şirvan və Zuvand). 

Seçilmiş sahələrin sərhədləri coğrafi-informasiya sistemlərində müəyyən edilmişdir. Azərbaycanda bioregionlar üzrə seçilmiş fauna, flora növləri və təbii yaşayış yerləri müəyyən edilmiş və coğrafi-informasiya sistemlərində yerləşdirilmişdir. Fauna, flora növləri və təbii yaşayış yerləri barədə məlumatlar hazırlanaraq xüsusi proqrama daxil edilmişdir. Həmin proqram Microsoft Access 2000-də yığılmış və Avropa Şurasına təqdim olunmuşdur.

Layihə üzrə 2009-cu ildə Azərbaycanda xüsusi əhəmiyyət kəsb edən və bioloji müxtəliflik cəhətdən zəngin ərazilərin 30%-i barədə məlumat bazası hazırlanmışdır (Şirvan və Zuvand əraziləri üzrə). 

	4
	Kənd ətraf mühit layihəsi 

	
	84,06 min $
	871,02 min $
	2634.92 min $
	           Dünya Bankı tərəfindən 1999-cu ildə bir mərkəz kimi təsis edilmiş Layihələrin İcra Qrupu (LİQ) 2007-2009-cu illər ərzində Dünya Bankının rəhbərliyi ilə “Kənd ətraf mühit” layihəsini həyata keçirmişdir. ETSN layihənin icrası dövründə yalnız ümumi koordinasiya işlərini həyata keçirmişdir.

Layihənin əsas məqsədi mühafizə olunan ərazilərin yaradılması və idarə edilməsi olmuşdur. Bununla bağlı Şahdağ Milli Parkının yaradılması və genişləndirilməsi, mövcud Ordubad Milli Parkının genişləndirilməsi istiqamətində işlər görülmüşdür. 

  Şahdağ Milli Parkının yaradılması Respublikamızın 6 inzibati rayonunun ərazilərini əhatə etdiyi üçün ərazinin razılaşdırılması zamanı ETSN ərazidəki torpağın intensiv istifadə və otarılma səbəbindən həddindən artıq yüklənməsini və həmin ərazilərin biomüxtəlifliyinin qorunmasının vacibliyini əsas tutaraq, daha geniş ərazilərin Milli Parka daxil olunmasına maraqlı olmuşdur. Bu istiqamətdə Dövlət Torpaq və Xəritəçəkmə Komitəsi, Kənd Təsərrüfatı Nazirliyi və digər əlaqədar qurumlarla müzakirələr çox vaxt aparmışdır. Nəticədə də vəsaitin əsasən milli parkların idarəetmə planlarının, dizaynının hazırlanması kimi işlərin görülməsi müqabilində məsləhətçi şirkətlərə aid hissəsi istifadə edilmişdir. 

Layihədə iştirak etmiş şirkətlər alyansı:

· Danimarkanın “Grontmij/Carl Bro” şirkətinin iştirak etdiyi şirkətlər alyansı;

· Türkiyənin “İCON independent consultants İnc.” şirkətinin  iştirak etdiyi  şirkətlər alyansı;

· Almaniyanın “GOPA” şirkətinin iştirak etdiyi şirkətlər alyansı;

Layihə dövründə  115 min hektardan çox ərazisi olan Şahdağ Milli Parkının yaradılmasına nail olunmuş, Milli Parkın idarəetmə planının hazırlanması işlərinə cəlb edilmiş beynəlxalq məsləhətçilər tərəfindən Milli Parkın idarəetmə planının icrası, işçi heyətinin təlimi, həmçinin infrastrukturunun gücləndirilməsi  istiqamətlərində  işlər həyata keçirilmişdir. Hazırda   Parkın ərazisinin daha 18  min hektara qədər genişləndirilməsi işləri Nazirlik tərəfindən yekunlaşdırılmaqdadır.
Dünya Bankı ilə Azərbaycan Hökuməti arasında imzalanmış Sazişə əsasən Layihəyə ayrılan vəsait bilavasitə Dünya Bankının xüsusi hesablarında yerləşdirilmiş, bütün xərclənən vəsait Beynəlxalq məsləhətçilərin hazırladığı hesabatlar əsasında Dünya Bankı tərəfindən təsdiq edilmiş və bütün ödənişlər Dünya Bankı tərəfindən birbaşa icraçı şirkətlərə edilmişdir.

Sözügedən layihənin icrası rəsmi olaraq 31 dekabr 2009-cu ildə başa çatmışdır.

Layihənin yekunları Dünya Bankının müəyyən etdiyi beynəlxalq auditor şirkəti tərəfindən yoxlanılmışdır.

	5
	Cənubi Qafqazda iqlim dəyişməsinin təsirinin aradan qaldırılması üzrə Qrant layihəsi
	
	
	
	160,5 min avro
	Ekologiya və Təbii Sərvətlər Nazirliyi ilə Ümumdünya Təbiəti Mühafizə Fondu (WWW) arasında imzalanmış “Azərbaycan Respublikası ərazisində Təbiəti Mühafizə Sahəsində əməkdaşlıq haqqında Qarşılıqlı Anlaşma Memorandumu”na uyğun olaraq, 2008-ci ilin iyul-avqust aylarında WWF-in “Qafqaz proqram ofisi”nin, Almaniya və Yenidənqurma Bankının, Almaniya Ətraf Mühit, Təbiəti Mühafizə və Nüvə Təhlükəsizliyi (BMU) və Meşələrin İnkişafı Departamentinin əməkdaşları tərəfindən Respublikamızda meşə ekosistemlərinin bərpası və davamlılığının artırılmasına dair icra olunacaq layihə çərçivəsində müxtəlif regionlarda (İsmayıllı, Şəki, və Qax rayonlarının meşə fondu əraziləri) müvafiq ərazilər seçilmişdir. Bununla əlaqədar olaraq, Ekologiya və Təbii Sərvətlər Nazirliyinin Meşələrin İnkişafı Departamenti və Ümumdünya Təbiəti Mühafizə Fondunun (WWF) “Qafqaz Proqram ofisi” arasında imzalanmış “Razılaşma” sənədinə əsasən yuxarıda adları çəkilən işlərin görülməsi üçün Qax, Şəki və İsmayıllı Meşə Mühafizə və Bərpası Müəssisələri ilə “Ümumdünya Təbiəti Mühafizə Fondu”nun Azərbaycandakı nümayəndiliyi arasında Qrant müqavilələri imzalanmışdır.

 Qlobal İqlim Dəyişməsinin fəsadları artıq Qafqazda da özünü göstərməkdədir. Əriməkdə olan buzlaqlar, səhralaşma, artmaqda olan daşqınlar, torpaq sürüşmələri və s iqlim dəyişməsinin nəticələrindədirlər.

Bütün bu qeyd olunanları nəzərə alaraq meşələrin mühafizəsi və bərpa olunması iqlim dəyişmələrinin təsirinin yumşaldılması üçün vacib tədbirlərdir.
Layihə çərçivəsində əvvəllər meşə olmuş ərazilərdə yerli ağac növlərindən istifadə etməklə və bununla da biotik və abiotik stres faktorlarına müqavimətli olan yeni meşələr salınmaqdadır.  

Hal-hazırda İsmayıllı, Qəbələ, Şəki və Qax rayonlarında ümümi sahəsi  561 hektara yaxın ərazi çəpərlənərək meşə bərpası işləri aparılır. Mal-qaranın daxil olmasının qarşısını almaq üçün tikanlı məftil və metal dirəklərlə çəpərlənmiş. Yaz əkini işləri davam edir. Ümumilikdə 500 min ədəd ting yetişdiriləcəkdir. Meşə bərpa işlərində müasir silvikultura texnologiyası tətbiq olunur. 

Layihə çərçivəsində yerli əhalinin də yararlanması nəzərdə tutulur. Meşə bərpası işi uzun müddətli effektə malik olduğuna görə əhalinin layihə ərazisindən meşə məhsulları əldə etməsi uzaq gələcəkdə mümkün olacaqdır. Orta perspektivdə ərazidən qeyri-oduncaq meşə məhsulları toplamaq mümkündür. Hal-hazırda isə bir çox texniki işlərə yerli əhali cəlb olunur.

Layihənin növbəti fazasında yeni ərazilərdə meşə bərpası işləri davam etdiriləcəkdir.


